
Peqqinnissakkut sullissisutut nunaqarfinni, 
peqqissaveeqqani peqqissaavinnilu suli-
sinnaassaatit. Peqqissuunissap siuarsar-
nissaanut pitsaaliuinermullu tunngasut, 
innuttaasut qanimut suleqatigalugit, suli-
arissavatit. Tamatuma saniatigut tun- 
ngaviusumik suliassat suliassallu allat 
napparsimasunut attuumassuteqartut 
napparsimmaveqarfiup avataaniittut,  
peqqinnissakkut sullissisut allat nappar-
simasunut akisussaaffimmik annertu-
nerusumik tigummisallit suleqatigalugit 
isumagissavatit.

Peqqinnissakkut sullissisutut qanoq 
inissisimanerit
Peqqissuunissamik siuarsaaneq pitsaa-

liuinerlu: Peqqissuunissamik siuarsaaner-
mi nappaatinillu pitsaaliuinermi innut-
taasunik suleqateqarneq.

Napparsimmaviup avataani nakorsaa-
neq/ikiuunneq: Nunaqarfimmi pinasuar-
tarialinnik tunngaviusumik isumaginnin-
neq.

Suleqatigiinneq: Peqqinnissakkut sullissi-
sut allat peqatigalugit napparsimasut 
pitsaanerpaamik paaqqutarinissaannik 
qulakkeerineq.

Peqqinnissakkut sullissisunngorit    
– Najukkami inuiaqatigiinni sunniuteqarit

Alapernaappit?
QR-kode aqqutigalugu

paasissutissat takukkit.

Ilinniarnerup sivisussusaa imarisaalu
Peqqinnissakkut sullissisussatut ilinniar-
titaaneq sap. ak. 22-inik marloriarlunilu 
atuagarsornissamik immikkut tamarmik 
sap. ak. arfinilinnik sivisussusilinnik pis-
arialinnik ilinniarfissannik – marloriarlunilu 
sulinermik sungiusarnissamik, immikkut 
tamarmik sap. ak. tallimanik sivisussu- 
silinnik, atuagarsornermi ilisimalikkannik 
atuiffissannik, immikkoortortaqarluni. 
Ilinniarneq sulinermik sungiusarnermi  
naammassineqassaaq.

Ilinniarnerit tamakkerlugu sulilluni sungi-
usarfinniit akissarsiaqassaatit.

Qinnuteqarfissaq kingulleq: Ukiut ta- 
maasa marsip ulluisa aallaqqaataat.

Alloriarit
Sunniuteqarnissannut piareerpit? Peq-
qinnissakkut sullissisunngorit suliffigiligas- 
samullu ilinnut tunniussassalimmut isu-
malimmullu alloriarlutit.

Ilinnialernissamut qinnuteqarnissaq pil- 
lugu paasissutissanik annertunerusunik 
pissarsiniarlutit nittartagarput alakkaruk 
imal. toqqaannartumik attavigisigut.

